
南無釋迦牟尼耶！
福海充盈滿，事業難思議，⼤德難⽐故，頂禮釋迦王。

如來智深遠，無底無邊際，世事喻佛⾝，⽜跡⽅⼤海。深仁荷⼀切，萬法不能動，⼤地持重擔，喻此實為輕。愚癡闇已除，牟尼光普照，世智⾮能譬，如螢對⽇光。如來三業淨，秋⽉皎空池，世潔喻佛⾝，俱成塵濁性。世中殊勝事，假以喻佛功，鄙詞讚勝德，對此實多慚。

世尊降魔軍，眾⽣皆驚奇，觀彼⼤聖德，我等謂輕⽑。隣次降魔後，於夜後分中，斷內煩惱魔，是事更稀有！佛⼼初無⼆，不貪聖弟⼦，不瞋外道徒，俗讚不能及。少慧凡愚⼈，⾒尊⾝語⾏，亦能測尊⼼、潔淨無垢染。

